
Inatsisartut suleriaasianni §33 naapertorlugu aaliagiiffigisaasatut siunnersuut imaattoq matumuuna 

saqqummiuppara:  

Eqqumiitsuliortut eqqumiitsuliornikkut suliaqartillutik akissarsiaasa B-Indkomstitut 

tigusinnaalersillugit periarfissaqalernissaat pillugu Naalakkersuisut peqquneqarnissaannik 

Inatsisartut aalajangiiffigisassaattut siunnersuut.  

(Inatsisartunut ilaasortaq Aqqalu C Jerimiassen, Atassut) 

Inatsisartunut ilaasortaq Aqqalu C. Jerimiassen Atassut sinnerlugu siunnersuutigisannut 

qujaffigaatigit siunnersuutigisallu imatut oqaaseqarfigissvarput. 

Naleqqamiit nunatsinni nipilersortartut, eqqumiitsuliortut, taalliortartut, atuakkiortartut 

allatigulluunniit eqqumiitsuliortut tapersersorigut qularutigineqassanngilaq Ataasiaannarata 

pitsanngorsaavigerusullutit oqaaseqartarnikuuvugut ilalersorneq ajorneqartunik.  

Atassummiit Aqqalu C. Jeremiassen-ip siunnersuutimini oqariartuutai Naleqqamiit ilaatigut 

isumaqatigaagut.  

Nipilersortartut, eqqumiitsuliortut pinngorartitsisullu inatsisitigut aaqqittariartoq Naleqqamiit 

isumaqarpugut. Taamaattummik Naalakkersuisut siunnersuut itigartillugu oqartiartuuteqartut 

uggorilluinnarparput – ataasiaannaratami tusareerparput eqqumiitsuliortunut inatsisitigut 

atugassarititaasut ajorluinnartuusut. Naalakkersuisut iliuuseqarfissassaagaluartik 

isiginngitsuussaaginnaraat uggornarpoq.  

Naalakkersuisut eqqumiitsuliortut eqqumiitsuliornikkut suliaqartartunut allatut aaqqissornissanik 

suliaqarnissaat sakkortummik oqariartuutigerusupparput. 

